
[Insert name of recipient and address here (optional)]

Upatmi Nulepa/ Zohkhenhtu,

Cawnnak lei Thialnak le Thanchonak lei Thanhca kong Thawngthanh

Kan riantuan piaknak cu na fa caah Cawnnak lei Thialnak le Thanchonak lei Thanhca kongah Thawngthanh (Thialnak lei Thanhca) kha a timhtuah cuahmah lio a si. Thialnak lei Thanhca cu sianginn lei ah na fa tha tein thialkaamnak bawmh ding kha a si.

Thialnak lei Thanhca nih ngakchia a cawnnak le a ngandamnak kongkau ah a tanglei langhtermi pawl karlak ah chimphuannak nawl a pek

· Innchungkhar pawl 

· Ngakchia no pawl riantuan piaknak

· Sianginn pawl 

· Sianginn kai Caan i Zohkhenhnak (School Hours Care (OSHC) lei riantuan piaknak a leng ah.

Hi Thialnak lei Thanhca nih a kan chim dingmi ah na fa i

· A huammi pawl

· A thiammi pawl

· A thil tikhawhnak pawl.

Na fa nih a thabik in a cawnnak bawmh dingah ruahnak pawl le ningcang pawl zong kha a tlangpi in a langter fawn lai. Hi theihhngalhnak nih na fa i hmailei sianginn caah a bawmh lai i an sianginn thar ah na fa a umthutnak kha a bawmh lai. 

Thialnak lei Thanhca nih then tampi a ngei. Na fa i a no lio cachimtu nih Then 1 nak kha a lim lai. A dang then pawl kha nangmah le na fa nih nan lim a herh lai. 

A tlingmi Thialnak lei Thanhca kha Sikpar (November) ah sianginn pawl ah kan kuat te lai.

Nangmah le na fa nih nan phih dingmi 

· Then 2 nak: Na fa

le

· Then 3 nak: Innchungkhar 

Zaangfahnak in hi thennak pawl cu [insert date here] ah lim.

Thialnak lei Thanhca limnak ah na bawmh kha biapi ngai ah kan chiah. Thawngthanhnak na kan pekmi nih na fa a sianginn kai chungnak i cachimtu le OSHC cachimtu (a herh ahcun) nih na fa kong hngalh dingah a bawmh hna lai. An sianginn thar ah an umthut bantukin na fa nih a pehzulhmi a cawnnak le a ngandamnak tha deuh bawmhnak kha na fa i hmailei a cachimtu pawl zong a bawmh fawn hna lai. 

Tualleng sianginn ah ngakchia pawl a hmun ah cacawnnak lei harnak an tonmi telhchih in, kum 2020 ah kan nunnak ah hin harnak pawl kan dihlak in kan tong cio hna.

Hihi um ko hmanhseh, sianginn ah cacawn dingin a bawm te dingmi thiamnak pawl le thil tikhawhnak a thangchomi a phunphun kha na fa nih aa ngeih ko lai. Sianginn dihlak cu an pumpaak lei a dotdot cacawnnak ah ngakchia pawl don ding le bawmh dingah timhcia an si..

Thialnak lei Thanhca na phih dingmi na lim tikah, zaangfahnak in kum 2020 i na fa nih cacawnnak ah hmuntonnak a ngeimi kong thawngthanh kha telhchih teh. Sianginn lei ah na fa i aa thialkaamnak ah sianginn kaichungnak cachimtu nih tha deuh in bawmhnak a pek khawhnak ding a si lai tiah na ruahmi a dang kong zong na kan pek khawh thiamthiam. 

Kum 2021 i Sianginn kai chungnak thawk dingin na fa kha minkhumhnak na tuah piak rih lo ahcun, thim awk pawl kha a ran khawh chung rang in zoh dingin thazaang kan in pek. Na fa nih zeitindah bawmhnak a ngah khawh lei timi suaisamh dingah minkhumhnak lei fehternak nih sianginn kha a bawmh. Fimcawnnak le Tintaan lei Phuthen (Department of Education and Training) nih sianginn thawknak kongah hman awk a thami thawngthanhnak pawl kha a vuapsaih (website) ah aa ngeih hna hika ah zoh https://www.education.vic.gov.au/parents/going-to-school/Pages/choose-enrol-school.aspx.
[please select relevant text based on whether you are providing this information electronically or by hard copy]

[Option 1 – direct parents to website – delete whichever option not used]

Thialnak lei Thanhca he nangmah bawmh dingah thawngthanh chapmi a um.  

· Innchungkhar pawl caah thawngthanhnak catlap 

· Cawnnak lei Thialnak le Thanchonnak lei Thanhca innchungkhar pawl limnak bawmh ding lamhmuhsaknak pawl

· Thialnak: Sianginn thawknak ah Atha lei kap in Thawknak.

Hi thawngthanhmi cu hika ah hmuh khawh a si www.education.vic.gov.au/transitiontoschool
[Option 2 – attach information to letter – delete whichever option not used]

Thlennak lei Thanhca he nangmah bawmh dingah a tanglei kong hi kan telh cang

· Innchungkhar pawl caah thawngthanhnak catlap 

le 

· Cawnnak lei Thialnak le Thanchonnak lei Thanhca innchungkhar pawl limnak bawmh dingin lamhmuhsaknak pawl

Thialnak lei Thanhca i innchungkhar kong thennak ah na telhchih khawhmi kong ah ruahnak cheuhmi cheukhat an um.

Na fa i a no lio cachimtu nih Thialnak lei Thanhca i thennak dihlak pawl cu hmunkhat ah a chiah dih hna lai. Cu hnu ah tling tein khawpi tuahmi kha an in pek te lai. 

Thialnak lei Thanhca i innchungkhar le ngakchia kong thennak pawl nih a pekmi thawngthanh kha a biapi tukmi a si. Sihmanhsehlaw, hi thennak pawl kha lim hrimhrim ding ti cu a si lo. Hi thennak pawl cu lim a si lo ahcun, Thialnak lei Thanhca i a dang thennak pawl kha na fa i a sianginn le an OSHC riantuan piaknak (a herh ahcun) kha chim khawh thiamthiam a si rih ko.

Sianginn thar pakhat ah ngakchia pawl thialkaamnak ah hi thawngthanh nih hin ngakchia pawl kha a bawmh hna tiah kherhlainak nih a langhter. Na fa i a sianginn sinah chim na duh lo mi kong pakhat khat a um ahcun, zaangfahnak in na fa i a no lio a cachimtu he hihi iceihmai uh hi ni ah [insert date here].

Sianginn lei i na fa aa thialnak kongkau ah biaruah na duh ahcun, zaangfahnak in [insert name of early childhood educator] sin ah chawn.

Hawi taktak sinak he

[Name of early childhood educator]
[Day] [Month] [Year]

